
Shri Raghavendra Kshamapana Stotram

ಶ್ರೀರಾಘವೇಂದ್ರಕ್ಷಮಾಪಣಸ್ತೋತ್ರಂ

ಶ್ರೀಲಕ್ಷ್ಮ್ಯೋಪೇತಂ ದಕ್ಷಿಣಾಂಕೇ ವಸಂತ್ಯಾ
ಚಂಡಜ್ಯೋತಿರ್ಜ್ಯೋತಿಷಂ ತಾಮ್ರವರ್ಣಂ .

ಶಯ್ಯಾಕಾರೋಽನಂತಭೋಗೋಪವಿಷ್ಟಂ
ವಿಷ್ಣುಂ ಸ್ವಪ್ನೇಽದರ್ಶಯದ್ಯೋ ಗರುರ್ಮೇ .. 1..

ಮುಖ್ಯಪ್ರಾಣಂ ಸ್ವರ್ಣಘಂಟೋಪರಿಸ್ಥಂ
ಸಂದರ್ಶ್ಯಾರಾದಾಭಿಮುಖ್ಯೇನ ಪಶ್ಚಾತ್ .

ಸ್ವಾಪತ್ಯಂ ಮಾಂ ಸ್ವಾಂತಿಕೇ ಸೂಪವೇಶ್ಯ
ಸ್ವಾತ್ಮಾನಂ ಮೇಽದರ್ಶಯದ್ಯಃ ಪ್ರಮೋದಾತ್ .. 2..

ಸಾಕ್ಷಾತ್ ಪುತ್ರಾಪೇಕ್ಷಯಾ ವತ್ಸಲಂ ಮ-

ಯ್ಯೇನಂ ನಿತ್ಯಂ ಮಾನಸೇ ಮೇ ವಸಂತಂ .

ಸ್ಮಾರಂ ಸ್ಮಾರಂ ಸ್ಥಾರತಾಪಾವಿಲೋಽಪಿ
ಸ್ವಚ್ಛೋಽಹಂ ಶ್ರೀರಾಘವೇಂದ್ರಪ್ರಸಾದಾತ್ .. 3..

ಯಸ್ಮಾದಸ್ಮಿನ್ ರಾಘವೇಂದ್ರಾರ್ಯತಂತ್ರೇ
ಪೂರ್ಣೇ ಜಾತೇ ಸ್ವಪ್ನ ಏವಂ ವಿಧೋಽಭೂತ್ .

ತಸ್ಮಾದಸ್ಯ ಶ್ರಾವಣಾತ್ ಪಾಠತೋಽಪಿ
ಪ್ರಾಣದ್ವಾರೇಣಾಪರೋಕ್ಷ್ಯಂ ಹರೇಃ ಸ್ಯಾತ್ .. 4..

ಲಕ್ಷ್ಮೀಕಾಂತೇ ಸ್ವಾಪರೋಕ್ಷೀಕೃತೇಽಸ್ಮಿನ್
ಕಿಂ ದುಸ್ಸಾಧ್ಯಂ ದುಃಖಬಂಧಂ ಕಥಂ ಸ್ಯಾತ್ .

ಗ್ರಂಥಂ ಚಾಮುಂ ರಾಘವೇಂದ್ರಾರ್ಯತಾತಃ
ಸ್ವೀಚಕ್ರೇ ಯತ್ತೇನ ಚಾಸಂ ಕೃತಾರ್ಥಃ .. 5..
ತ್ವಂ ಮೇ ಮಾತಾ ತ್ವಂ ಪಿತಾ ತ್ವಂ ಸಖಾ ಚ
ತ್ವ ಮೇ ಬಂಧುಃ ತ್ವಂ ಚ ದಾತಾ ದಯಾಲುಃ .
ತ್ವಂ ಮೇ ರಾಜಾ ಪಾಲಕಸ್ತ್ವಂ ಗುರುಶ್ಚ
ಪುತ್ರೋಽಹಂ ತೇ ಪಾಹಿ ಮಾಂ ರಾಘವೇಂದ್ರ .. 6..
ಸರ್ವಜ್ಞ ತ್ವಂ ಮಾಮಕಂ ಸರ್ವವೃತ್ತಂ
ಜಾನಸ್ಯೇವ ಪ್ರತ್ಯಹಂ ಕಿಂ ವದಾಮಿ .

ಯೇಯೇ ಪಾಪಾಃ ಸಂತಿ ಲೋಕೇಷು ತೇಷಾಂ
ಅಗ್ರೇ ಗಣ್ಯೇ ನಾಸ್ತಿ ಮೇ ತದ್ಗುಣೋಽಣುಃ .. 7..
ಏತಾದೃಕ್ಷಂ ಚೋದ್ಧರೇರ್ಮಾಂ ವಿಧೇಯಂ
ಸತ್ಯಂ ಖ್ಯಾತಂ ತೇ ದಯಾಲುತ್ವಮೇತತ್ .

ಸರ್ವಂ ತ್ವಯ್ಯೇವಾರ್ಪಿತಂ ಮದ್ಗುರುತ್ವಾತ್
ಕಾರ್ಯಾಕಾರ್ಯಂ ಕರ್ಮ ತತ್ತತ್ಫಲಂ ಚ .. 8..

ತತ್ರ ಸ್ವೀಕುರ್ವಾತ್ಮನೋ ಯದ್ಯದಿಷ್ಟಂ
ಪುತ್ರತ್ವಾನ್ಮೇಽಥೇತರತ್ವಂ ಸಹಸ್ವ .
ಅತ್ರ ಪ್ರೋಕ್ತಂ ಮೇ ಋತಂ ವಾಽನೃತಂ ವಾ
ತಾತ ಕ್ಷಾಂತ್ವಾ ಮೋದಮುಚ್ಚೈರುಪಾಗಾಃ .. 9..
ತಾತ ಶ್ರೀಗುರುರಾಘವೇಂದ್ರಯತಿರಾಟ್ ಶ್ರೀರಾಘವೇಂದ್ರಪ್ರಭೋ
ಲೋಕಾಗಣ್ಯಗುಣೌಘಲಾಲಿತ ತವ ಸ್ತೋತ್ರಾಯ ನಾಽಲಂ ವಚಃ .
ನಾಽಲಂ ಬುದ್ಧಿರಭೂತ್ತವ ಸ್ತವವಿಧಿಪ್ರೋತ್ಸಾಹಮಾನಸ್ಯ ಮೇ
ಕಿಂತು ಶ್ರುತೃಪಠಜ್ಜನಾಲಸತಯಾ ತೇ ಚಾಜ್ಞಯಾ ಪೂರ್ಯತೇ .. 10..

ಯಸ್ಯಯಸ್ಯಾಸ್ತಿ ದುರ್ದೈವಮೂಲನಿರ್ನಾಶನಾರ್ಹತಾ .

ತಸ್ಯ ತಸ್ಯೈವ ತಂತ್ರೇಽಸ್ಮಿನ್ ಆಸ್ಥಾಸ್ತೀತ್ಯಬ್ರವೀದ್ಗುರುಃ .. 11..
ಅಹಂ ಶ್ರೀಗುರುರಾಜೇನ ಪಿತ್ರಾ ಪ್ರತ್ಯಕ್ಷಚೋದಿತಃ .
ರಹಸ್ಯಂ ಸಫಲಂ ಚಷ್ಟಾ ನ ದೂಷ್ಯೇ ವಿದುಷಾಂ ಧುರಿ .. 12..

ಇತಿ ಕೃಷ್ಣಾವಧೂತೇನ ವಶ್ಯವಾಣೀ ವಿಲಾಸಿನಾ .

ಶ್ರೀಗುರುಪ್ರೇಮಪುತ್ರೇಣ ಗುರುರಾಜಪ್ರಸಾದತಃ .. 13..
ಕೃತಂ ಶ್ರೀರಾಘವೇಂದ್ರಾರ್ಯತತ್ರಂ ಸದ್ಯಃ ಫಲಪ್ರದಂ .

ಪ್ರೀಯತಾಂ ತೇನ ಗುರುರಾಟ್ ಹೃದ್ಗತೌ ಮಧ್ವಮಾಧವೌ .. 14..

ಗುರುರಾಜ ಪಿತಾಽಸಿ ಮೇ ಕೃಪಾವಾನಿತಿ ನಿಶ್ಚಿತ್ಯ ಮಯೋದ್ಧತಂ ವ್ಯಭಾಣಿ .

ತ್ವದನನ್ಯಗತೇರ್ಮಮಾನೃತೋಕ್ತಿಃ ಸುತವಾತ್ಸಲ್ಯತಯಾ ಕುರುಷ್ವ ಸತ್ಯಾಃ .. 15..
ಅನೃಣಮಯಾಚನಮಶ್ರಮಮಭಯಂ ನ್ಯಾಯ್ಯಂ ಯಥೇಷ್ಟಮಪ್ರಯತ್ನಂ .

ಅಶನಂ ವಸನಂ ಸದನಂ ದಾತುಂ ಭೋಕ್ತುಂ ದದಾಸಿ ಚೇತ್ ತದಲಂ .. 16..

ಇತಿಶ್ರೀಮತ್ಕೃಷ್ಣಾವಧೂತಪಂಡಿತಕೃತೌ ಶ್ರೀರಾಘವೇಂದ್ರತಂತ್ರೇ ಚತುರ್ದಶಪಟಲೇ
ಕ್ಷಮಾಪಣಸ್ತೋತ್ರಂ ಸಂಪೂರ್ಣಂ .

